
					આ પાનાનું પ્રુફરીડિંગ થઈ ગયું છે
૬૩
 પ્રતિનિધિ :





મહારાજાએ હસીને કહ્યુંઃ 'રાજપદને ગર્વ ઉતારીને
તમે આજે મને ભિખારી બનાવ્યો છે હે ગુરુદેવ! તો હવે
બોલો, ફરમાવો, બીજી શી શી ઈચ્છા છે?'

ગુરુદેવ બોલ્યાઃ 'સાંભળ ત્યારે. મારે માટે પ્રાણ અર્પવાની
તેં પ્રતિજ્ઞા કરી છે. તો હવે ઉપાડી લે મારો ભાર. આજ આ
નાની ઝોળીનો ભાર નથી ઉપાડવાનો આ નાનકડી નગરીમાં
નથી ભટકવાનું. આજ તો મારે નામે, સારો પ્રતિનિધિ બનીને
ફરીવાર આ રાજગાદી સંભાળી લે, બેટા ! મારૂં સમજીને
રાજ્યને રક્ષજે. રાજા બન્યા છતાં યે હૃદય ભિક્ષુકનું રાખજે. લે
આ મારા આશિર્વાદ, અને સાથે સાથે આ મારું ભગવું વસ્ત્ર.
વૈરાગીના એ વસ્ત્રનો રાજધ્વજ બનાવીને તારા કિલ્લા પર ચડાવી
દેજે. આજથી આ રાજ્ય એ રાજ્ય નથી; એને ઈશ્વરનું દેવાલય સમજજે. જા બેટા, કલ્યાણ કર જગતનું.'

એ મને હર સંધ્યાકાળે, ગીતો ગાતી એ નદીને કિનારે,
નીચું માથું નમાવીને શિવાજી શાંત બેસી રહ્યા. લલાટ ઉપર
જાણે ફિકરનાં વાદળાં જામી પડયાં. ગોવાળની વાંસળી થંભી
ગઈ. ગાયો ગામમાં પહોંચી ગઈ. સૂર્ય પણ સંસારને સામે કાંઠે
ઊતરી ગયો. શિવાજી મહારાજ સ્તબ્ધ બનીને બેસી જ રહ્યા.
લૂંટારો બનીને રાજ્ય ચલાવવું સહેલ હતું, પણ આજ સાધુ
બનીને સિંહાસને શી રીતે બેસાશે ?

નદીને કિનારે પર્ણકુટીની અંદર તો તંબુરાના તાનમાં
ગુરુદેવનાં પૂરબી રાગિણીનાં ગાન ગૂંજી ઊઠયાં હતાં : 'મને
રાજાના શણગાર સજાવીને સંસારમાં બેસાડ્યો, ને તમે તો
છુપાઈને છેટે જઇ બેઠા ! તમે કેાણ છો, હે રાજાધિરાજ ? મેં

	આ લખાણ Creative Commons Attribution-ShareAlike License હેઠળ ઉપલબ્ધ છે;

વધુ માહિતી માટે વપરાશની શરતો જુઓ.

